
«Մերձավոր Արևելքում ռազմական գործողություններով և անվտանգային իրավիճակով պայմանավորված՝ Հայաստանի Հանրապետություն վերադարձի ավիատոմսերի համար փոխհատուցում տրամադրելու կարգը հաստատելու մասին» ՀՀ կառավարության որոշման նախագծի

	1. Ֆինանսների նախարարություն
	12.03.2026թ.

	
	N 01/8/6325-2026

	Նախագծի վերաբերյալ ներկայացվում են հետևյալ դիտարկումները.
· Նախագծով հաստատվող կարգի (այսուհետ՝ Կարգ) 3-րդ կետը լրացնել նոր նախադասությամբ հետևյալ բովանդակությամբ. «Ընդ որում, եթե ավիաընկերությունների կողմից տրամադրվել է փոխհատուցում չեղարկված թռիչքի համար, ապա Հայաստանի Հանրապետությունը փոխհատուցում է 250.0 հազար դրամի և ավիաընկերության կողմից տրամադրված փոխհատուցման տարբերության չափով:
· Կարգի 7-րդ կետի համաձայն նախատեսվում է ծախսերի փոխհատուցումը կատարել ՀՀ կառավարության պահուստային ֆոնդից, որի ֆինանսական գնահատականը բացակայում է: Հաշվի առնելով, որ ծախսերի փոխհատուցումը կարող է կատարվել նաև այլ աղբյուրներից, ուստի առաջարկում ենք Նախագծից հանել 7-րդ կետը, ինչպես նաև խմբագրել Նախագծի նախաբանը:

	


Ընդունվել է:








Ընդունվել է:

	2. Արդարադատության նախարարության
պետական փորձագիտական եզրակացություն
	12.03.2026թ.

	
	N 27.0.1/12428-2026

	1․ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Մինչդեռ Նախագծի նախաբանում հղում է տրված «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասին, որի համաձայն պահուստային ֆոնդից հատկացումները կատարվում են կառավարության որոշումների հիման վրա, որը ուղղակիորեն չի լիազորում ՀՀ կառավարությանը հաստատել Նախագծով ներկայացված կարգը։
Հաշվի առնելով այն հանգամանքը, որ Նախագիծը ներկայացվել է Նորմատիվ բնույթի ակտի տեսքով՝ անհրաժեշտ է խմբագրել Նախագծի նախաբանը՝ հղում կատարելով համապատասխան լիազորող նորմին։
2․ Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Հաշվի առնելով այն հանգամանքը, որ նախագծի նպատակն է հետադարձություն կիրառել և Նախագծի գործողությունը տարածել 2026 թվականի 2026 թվականի փետրվարի 28-ից մարտի 15-ն ընկած ժամանակահատվածում Հայաստանի Հանրապետության քաղաքացու անձնագրով գնված տոմսերի վրա, անհրաժեշտ է Նախագծի հավելվածի 8-րդ կետի կարգավորումները նախատեսել Նախագծում՝ որպես անցումային դրույթ։
3․ Նախագծի հավելվածի 7-րդ կետի համաձայն՝ կարգով նախատեսված փոխհատուցումը Հայաստանի Հանրապետության քաղաքացիներին տրամադրվում է   կառավարության պահուստային ֆոնդից: Առաջարկում ենք սահմանել, թե ինչ ժամկետում է իրականացվում փոխհատուցումը, ինչպես նաև սահմանել քաղաքացիների փոխհատուցման դիմումների ուսումնասիրության հստակ ժամկետներ։

	1․ Ընդունվել է:

